
Excutive summery 

ኮሚቴያችን ለዕቅድ መነሻ ያደረገው የቋሚ ኮሚቴው የ2013 ዓ.ም የእቅድ አፈጻጸም ግምገማና 
የ2014 ዓ.ም የምክር ቤቱ መሪ እቅድ ሲሆኑ የትኩረት አቅጣጫዎችን በዋነኛነት እንደመነሻ 
በመውሰድ የቋሚ ኮሚቴውን ዕቅድና የ2014 ዓ.ም ዕቅድ መከታተያ ቼክ ሊስት በአባላት ተሳትፎ 
በማጽደቅ ወደ ሥራ ተገብቷል፡፡በምንከታተላቸው ሚኒስቴር መስሪያ ቤቶች አጠቃላይ የጉብኝትና 
የተቋም ትውውቅ ተደርጓል፡፡ ለሥራ የሚያግዙ አስፈላጊ ግብዓቶችን (አዋጆች፤ ደንቦች፣ 
መመሪያዎች) በማንበብና በጋራ ውይይት በማድረግ ለቀጣይ ስራ ብቁ እንዲሆኑ ወደ ተግባር 
መግባት፤ በተዘጋጀው የኮሚቴው ዕቅድ መሰረት ለኮሚቴ አባላት ግልፅ የሆነ ኦሬንቴሽን ተሰጥቶ 
በአባላት ውይይት ከተደረገበት በኋላ በአባላት ዲሞክራሲያዊ ተሳትፎ የዳበረና በኮሚቴው አባላት 
የጋራ መግባባት ላይ የተደረሰበት ዕቅድ መሰረት ወደ ስራ ተገብቷል  ወደ ም/ቤቱም ተልኳል፡፡ 

አስፈላጊው የህግ ማዕቀፎች፣ የመ/ቤቶቹ አሰራር እና አደረጃጀቶችን፣ የኮሚቴውና ተቋሞቹን 
ዕቅዶችና ሪፖርቶች የማደረጀትና የማመቻቸት ተግባር ተከናውናል በመሆኑም ለኮሚቴውም 
ተግባርና ተልዕኮ አፈጻፀም ትልቅ አስተዋዖ ነበረው ማለት ይቻላል፡፡ 

የኢትዮጵያ አካል ጉዳተኞች ማህበራት ፌዴሬሽን፣ የሕግ፤ ፍትሕና ዴሞክራሲ ጉዳዮች ቋሚ 
ኮሚቴ፣ ጤና፣ ማህበራዊ ልማት እና ባህልና ስፖርት ጉዳዮች ቋሚ ኮሚቴ  ባዘጋጀው ስልጠና 
የቋሚ ኮሚቴው ሰብሳቢና ም/ሰብሳቢ ተሳትፈዋል፣ በህዝብ ተወካዮች ምክር ቤት ለሁሉም የቋሚ 
ኮሚቴ አባላት በተዘጋጀው የግንዛቤ ማስጨበጫ ስልጠና ላይ ተሳትፈዋል፡፡ 

የኮሚቴው አባላት የተሳተፉባቸው ስልጠናዎች ከቋሚ ኮሚቴው ስራ ጋር ተያያዥነት ያለው 
በመሆኑ ለክትትልና ቁጥጥር ስራቸው አጋዥና አቅም እንደሚፈጥርላቸው በመገንዘብ 
ዲሞክራሲያዊ በሆነ መንገድ ተመልምለው በአግባቡ ተሳትፈዋል፡፡ 

6ኛ የህዝብ ተወካዮች ምክር ቤት በ1ኛ አመት የስራ ዘመን ታህሣስ 7 ቀን 2014 ዓ.ም ባካሄደው 
3ኛ መደበኛ ስብስባ የመንግስት እና የግል ድርጅቶች ሰራተኞች ጡረታ ለመደንገግ በወጣዉ ረቂቅ 
አዋጅ ቁጥር 1 እና 2/2014 በዋናነት ለፕላን፤ በጀትና ፋይናንስ ጉዳዮች ቋሚ ኮሚቴ በተባባሪነት 
የጤና፤ ማህበራዊ ልማት፤ ባህልና ስፖርት ጉዳዮች ቋሚ ኮሚቴ ተመርቶ በዚህም መሰረት 
ሁለቱም ቋሚ ኮሚቴዎች ሪቂቅ አዋጁን በመመርመር፣ ለአስረጂ መቅረብ ያለባቸው ጥያቄዎችን 
በማዘጋጀት በአስረጂ መድረክ ላይ በተቻለ መጠን አብዘኞቹ ሁለቱም ቋሚ ኮሚቴው አባላት 
ተሳትፈዋል፡፡ በተጨማሪም የጤና፤ ማህበራዊ ልማት ቋሚ ኮሚቴ ጋር የውሳኔ ሐሳቡን በጋራ 
በማየት ለክብር አፈ-ጉባኤ ቢሮ ተልኳል፡፡ 

ቋሚ ኮሚቴው ከሚከታተላቸው ተቋማትና ተጠሪ ተቋማት ኃላፊዎች ጋር ያካሄደው የትውውቅ 
መድረክ በክትትልና ቁጥጥር ወቅት የተቋማት ዋና ዋና እስትራቴጅክ ጉዳዮች በዕቅዳቸው መሰረት 
ትኩረት ሊደረግባቸው የሚገቡ ጉዳዮችን በሚመለከት በትውውቅ ወቅት የጋራ ስምምነት በመፍጠር 
ሀገራዊ ግዴታን ለመወጣት ሰፊ ውይይት ተደርጎበታል፣  

ለቋሚ ኮሚቴዉ ዕቅዶቻቸውንና ሪፖርቶቻቸውን ከላኩ አስፈፃሚ መስሪያ ቤቶች (3) ዋና ዋና 
ተቋማት (ገንዘብ ሚ/ር፣ ፕላን ልማት ሚ/ር፣ ገቢዎች ሚ/ር) የ2014 ዓ.ም እቅድ በቋሚ ኮሚቴ 
ደረጃ ተገምግሟል፡፡ 

ቋሚ ኮሚቴው ከሚከታተላቸው ተቋማትና ጉምሩክ ኮሚሽን በመስሪያ ቤታቸው በመገኘት 
በክትትልና ቁጥጥር ወቅት የተቋማት ዋና ዋና እስትራቴጅክ ጉዳዮች በዕቅዳቸው መሰረት ትኩረት 
ሊደረግባቸው የሚገቡ ጉዳዮችን በሚመለከት በስምሪት ወቅት የጋራ ስምምነት በመፍጠር ሀገራዊ 
ግዴታን ለመወጣት ሰፊ ውይይት ተደርጎበታል፣  

በክትትልና ቁጥጥር ተግባራት ስራችን ላይ የገንዘብ ሚኒስቴርንና ተጠሪ ተቋማትን የገቢዎች 
ሚኒስቴርን ከተጠሪ ተቋሞቻቸው ጋር በመጥራት በ3ት ዋና ዋና አጀንዳዎች ዙሪያ በመወያየት 
መድረክ ፈጥረናል በመድረኩ የተነሱ አጀንዳዎች፡፡  

የቋሚ ኮሚቴዎች ስልጠናና ተግባርን የሚኒስቴር መ/ቤት ከታዩት ዕቅዶቻቸው አንፃር ልዩ ትኩረት 
ሰጥተው መሥራት ባሉባቸው ዋና ዋና ስትራቴጂክ ዕቅድ ላይ የቋሚ ኮሚቴዎች ቀጣይ 
በሚያደርጉት ድጋፍ ክትትልና ቁጥጥር እንዲሁም ግብረ-መልስ አሰጣጥ ዙሪያ የጋራ ውይይት 
ተደርጓል፡፡የአስፈፃሚ መ/ቤት ዕቅድ አዘገጃጀትን በተመለከተ የ10 ዓመት፣ የ5 ዓመት እና የ2014 
በጀት ዓመት ዕቅድ ላይ ያሉ ጥንካሬዎችን፣ እጥረቶችንና የቀጣይ አቅጣጫዎችን በደንብ 
በመገምገም በቋሚ ኮሚቴ  የጋራ ውይይት ተደርጓል፡፡ለ3ቱ ሚኒስቴር መ/ቤቶች ካየነው የዕቅድ 
ዝግጅት አንፃር ግብረ-መልስ በተደራጀ መልኩ ተዘጋጅቷል፡፡ በአፈፃፀም ሂደት በቋሚ ኮሚቴው 
የነበሩ ጥንካሬዎች፣ እጥረቶች፣ ያጋጠሙ ችግሮችና የተወሰዱ መፍትሔዎች በዝርዝር ተለይተው 
ተሰርቷል፡፡ 

በአጠቃላይ የፕላን፣ በጀትና ፋ/ጉ/ቋ/ኮሚቴ የሦስት ወር ተግባርና ኃላፊነት በአግባቡ ለመወጣት 
ወቅታዊ ሀገራዊ ሁኔታውን ከግምት ውስጥ ማስገባት በዓመቱ በርካታ አበይት ተግባራትን 
የሚያከናውን ሲሆን በሦስት ወር መጠናቀቅ ያልቻሉ ተግባራትን በመጨመር በቀጣይ ወር 
የሚከናወኑ ተግባራትን በመለየት በቀጣይ ተግባራትን በትኩረትና በውጤታማነት የምናከናውን 
ይሆናል፡፡ 

1.  መግቢያ  
 

6ኛው ዙር አንደኛው የሥራ ዘመን የኢ.ፌ.ዴ.ሪ. የሕዝብ ተወካዮች ምክር ቤት ኃላፊነቱን 

ለመወጣት ያስችለው ዘንድ በሕገ መንግስቱ አንቀጽ 55 እና በምክር ቤቱ የውሳኔ ቁጥር 

6/2008 (በተሻሻለው 3/2014) የተሰጠውን ተልዕኮ ለማከናወን ምክር ቤቱ በአዲስ መልክ 

ካቋቋማቸው 11 ቋሚ ኮሚቴዎች መካከል አንዱ የፕላን፣ በጀት እና ፋይናንስ ጉዳዮች ቋሚ 

ኮሚቴ ሲሆን በስሩ 3 ሚኒስቴር መስሪያ ቤቶችንና ብሔራዊ ባንክን ይከታተላል፡፡ እነሱም 

የኢ.ፌ.ዴ.ሪ. ገንዘብ ሚኒስቴር እና ተጠሪ ተቋማት፣ የኢ.ፌ.ዴ.ሪ. ገቢዎች ሚኒስቴር እና 

ተጠሪ ተቋማት፣ የኢ.ፌ.ዴ.ሪ. ፕላንና ልማት ሚኒስቴር እና በስሩ ያሉ ተጠሪ ተቋማት ሲሆን 

የፕላን፣ በጀት እና ፋይናንሰ ጉዳዮች ቋሚ ኮሚቴ የተሰጠውን ኃላፊነት በተሳካና ውጤታማ 

በሆነ መንገድ ለመወጣት በተደራጀና በተቀናጀ መልኩ ድጋፍ፣ ክትትልና ቁጥጥር እንዲሁም 

ህግ የማውጣት ስራዎችን ለማከናወን ከመንግስት ፖሊሲና ስትራቴጂ አንጻር በመቃኘት 

በ2014 ዓ.ም. ለማከናወን ዕቅድ አዘጋጅቶ ወደ ተግባር መግባቱ ይታወቃል፡፡ በዚህም መሠረት 

በሦስት ወር ያከናወናቸውን ተግባራት ሪፖርት እንደሚከተለው አቅርቧል፡፡  

2. በዝግጅት ምዕራፍ የተከናወኑ ዋና ዋና ተግባራት 

2.1 . የእቅድ ዝግጅት 

 ኮሚቴያችን ለዕቅድ መነሻ ያደረገው የቋሚ ኮሚቴው የ2013 ዓ.ም የእቅድ አፈጻጸም 

ግምገማና የ2014 ዓ.ም የምክር ቤቱ መሪ እቅድ ሲሆኑ የትኩረት አቅጣጫዎችን 

በዋነኛነት እንደመነሻ በመውሰድ የመንግስት ልማትና እድገትን ለማፋጠንና የህዝብ 

ተጠቃሚነትን ለማጎልበት ገቢን ማሳደግና በጀትን በቁጠባና በውጤታማነት በመጠቀም 

ሥራ ላይ ማዋል፤ 

 የህዝብን ጥቅም የሚያስጠብቁ ህጎች እንዲወጡ ክትትልና ቁጥጥር የማድረግ በህገ-

መንግስቱ የተቀመጠውን አስፈፃሚ አካላትን የመከታተልና የመቆጣጠር ሥራን በብቃት 

በመወጣት የአስር አመት የመሪ ዕቅድ ግብ እንዲሳካ በቂ ትኩረት በመስጠት ስኬቶችን 

እየደገፉ በተግባር አፈፃፀም በሚኖሩ ጉድለቶች የአሰራር ጥሰቶች ዙሪያ ተጠያቂነትን 

በማረጋገጥ የህግ የበላይነትን የማስፈን ተልዕኮ ድርሻውን ለመወጣት የሚያስችል ዕቅድ 

አቅዷል፡፡ 

 በቀድሞ ቋሚ ኮሚቴ የተሰሩ የ6 ዓመት  ሪፓርትን  በቋሚ ኮሚቴ ደረጃ በጋራ ግብዓት 

በመውሰድ ጥንካሬንና እጥረቶችን በመረዳት በቀጣይ አቅጣጫዎችን በማስቀመጥ 

ስራዎችን ለመከወን በቋሚ ኮሚቴው ዕቅድ እንዲካተት ተደርጓል፣  

 በምንከታተላቸው ሚኒስቴር መስሪያ ቤቶች አጠቃላይ የጉብኝትና የተቋም ትውውቅ 

ማድረግ፡፡ 

 ቋሚ ኮሚቴው ሰራውን ለማሳለጥ በ3 ንዑሳን ኮሚቴዎች ራሱን ማደራጀት 

 የቋሚ ኮሚቴ የ2014 ዓ.ም ዕቅድ መከታተያ ቼክ ሊስት ተዘጋጅቶ የጋራ በማድረግ  

 የቋሚ ኮሚቴውን እቅድ በባለፈዉ በጀት ዓመት አፈፃጸምና በም/ቤቱ መሪ እቅድ 
መነሻነት በማድረግ፣ ሙሉ በአባላት  ተሳትፎ በማጽደቅ ወደ ተግባር መግባት፤  

 ለሥራ የሚያግዙ አስፈላጊ ግብዓቶችን (አዋጆች፤ ደንቦች፣ መመሪያዎች) በማንበብና 
በጋራ ውይይት በማድረግ ለቀጣይ ስራ ብቁ እንዲሆኑ ወደ ተግባር መግባት፤    

 የ 3 ሚኒስቴር መስሪያቤቶችን  እቅድ ቋሚ ኮሚቴው በጋራ በመገምገም ለሚመለከተው 
ግብረ መልስ መስጠት፤ 

2.2 ፈፃሚ ማዘጋጀት   

 በተዘጋጀው የኮሚቴው ዕቅድ መሰረት ለኮሚቴ አባላት ግልፅ የሆነ ኦሬንቴሽን ተሰጥቶ 

በአባላት ውይይት ከተደረገበት በኋላ በአባላት ዲሞክራሲያዊ ተሳትፎ የዳበረና 

በኮሚቴው አባላት የጋራ መግባባት ላይ የተደረሰበት ዕቅድ መሰረት ወደ ስራ ተገብቷል  

ወደ ም/ቤቱም ተልኳል፡፡ 

 በተጨማሪም በኮሚቴው ዕቅዱ መሰረት ሦስት ንኡስ ኮሚቴዎች ማለትም በጀትና 

ፋይናንስ ጉዳዮች ንኡስ ኮሚቴ ፣ የፕላንና ልማት ጉዳዮች ንኡስ ኮሚቴ እና ገቢዎች 

ጉዳዮች ንኡስ ኮሚቴ የየራሳቸው እቅድ በማዘጋጀት በየንኡሱ እና በአብይ ኮሚቴ ቀርቦ 

ውይይት ተደርጎበት የጋራ እንዲሆን ተደርጓል፡፡ 

2.3 ግብዓት ማሟላት 

 አስፈላጊው የህግ ማዕቀፎች፣ የመ/ቤቶቹ አሰራር እና አደረጃጀቶችን፣ የኮሚቴውና 

ተቋሞቹን ዕቅዶችና ሪፖርቶች የማደራጀትና የማመቻቸት ተግባር ተከናውኗል 

በመሆኑም ለኮሚቴውም ተግባርና ተልዕኮ አፈጻፀም ትልቅ አስተዋፅዖ ነበረው ማለት 

ይቻላል፡፡ 

3. በተግባር ምእራፍ የተከናወኑ ተግባራት 

3.1 የሰው ሀብት ልማትና አቅም ግንባታ ዘርፍ በተመለከተ 

 ምንም እንኳን በነበረው ነባራዊ ሁኔታ ምክንያት በቋሚ ኮሚቴ ደረጃ ለአባላት የአቅም 

ግንባታ ሥልጠና መስጠት ባይቻልም ከኢትዮጵያ አካል ጉዳተኞች ማህበራት ፌዴሬሽን 

ለቋሚ ኮሚቴው በተላከለት የስልጠናና የወርክሾፕ ደብዳቤ መሰረት ሥልጠናው ላይ 

አንድ የኮሚቴን አመራር በመወከል ስልጠናውን ተሳትፈዋል፡፡  

 የሕግ፤ ፍትሕና ዴሞክራሲ ጉዳዮች ቋሚ ኮሚቴ ባዘጋጀው ስልጠና የመገናኛ ብዙሀን 

እና የማስታወቂያ ዘርፍ ፖሊሲ፣ ሕጎችና የመገናኛ ብዙሀን ቁጥጥር ስራዎች ላይ 

ባዘጋጀው ስልጠና የቋሚ ኮሚቴው ም/ሰብሳቢ  ተሳትፈዋል፣ 

 በህዝብ ተወካዮች ምክር ቤት ለቋሚ ኮሚቴው ሥራዎቻቸውን በበለጠ ውጤታማነት 

ያከናውኑ ዘንድ ለሚከታተሏቸውን ሴክተሮች ፖሊሲዎችና ስትራቴጂዎች የክትትልና 

ቁጥጥር እና የህግ አወጣጥ ሥራዎቻችንም በተግባር በተዘጋጀው ስልጠና ሁሉም የቋሚ 

ኮሚቴ አባላት ተሳትፈው ግንዛቤ አግኝተዋል፡፡ 

 ጤና፣ ማህበራዊ ልማት፣ ባህልና ስፖርት ጉዳዮች ቋሚ ኮሚቴ ባዘጋጀው የጤና 

ሚኒስቴር የኮቪድ-19 Update እና የኮቪድ መመሪያ 8/03 የማስተዋወቅ ውይይት 

በተዘጋጀው ላይ ሰብሳቢ  ተሳትፈዋል፣ 

 የሕግ፤ ፍትሕና ዴሞክራሲ ጉዳዮች ቋሚ ኮሚቴ ባዘጋጀው ስልጠና የሕዝብ እንባ ጠባቂ 

ተቋም የግንዛቤ ማስጨበጫ ላይ ሰብሳቢው ተሳትፈዋል፡፡ 

በስልጠናው የአባላት ተሳትፎ በተመለከተ:- የኮሚቴው አባላት የተሳተፉባቸው ስልጠናዎች 

ከቋሚ ኮሚቴው ስራ ጋር ተያያዥነት ያለው በመሆኑ ለክትትልና ቁጥጥር ስራቸው አጋዥና 

አቅም እንደሚፈጥርላቸው በመገንዘብ ዲሞክራሲያዊ በሆነ መንገድ ተመልምለው በአግባቡ 

ተሳትፈዎል፡፡ 

 በተሰጠው ስልጠና የተገኙ ውጤቶችና አዝማምያ በተመለከተ:- ስልጠናዎች የተሰጡት 

በቅርብ ጊዜ  ስለሆኑ የተገኘ ውጤቱን መገምገም ባይቻልም የተሰጡ ስልጠናዎች 

ከስራችን ተያያዥና ጠቃሚ ናቸው፡፡ 

 

 



6 
 

4. የህግ አወጣጥ ተግባራት በተመለከተ፡- 

6ኛ የህዝብ ተወካዮች ምክር ቤት በ1ኛ አመት የስራ ዘመን ታህሣስ 7 ቀን 2014 ዓ.ም 

ባካሄደው 3ኛ መደበኛ ስብስባ የመንግስት እና የግል ድርጅቶች ሰራተኞች ጡረታ 

ለመደንገግ በወጣዉ ረቂቅ አዋጅ ቁጥር 1 እና 2/2014 በዋናነት ለፕላን፤ በጀትና ፋይናንስ 

ጉዳዮች ቋሚ ኮሚቴ በተባባሪነት የጤና፤ ማህበራዊ ልማት፤ ባህልና ስፖርት ጉዳዮች ቋሚ 

ኮሚቴ ተመርቶ በዚህም መሰረት ሁለቱም ቋሚ ኮሚቴዎች ሪቂቅ አዋጁን በመመርመር፣ 

ለአስረጂ መቅረብ ያለባቸው ጥያቄዎችን በማዘጋጀት በአስረጂ መድረክ ላይ በተቻለ መጠን 

አብዘኞቹ ሁለቱም ቋሚ ኮሚቴው አባላት ተሳትፈዋል፡፡ በተጨማሪም የጤና፤ ማህበራዊ 

ልማት ቋሚ ኮሚቴ ጋር የውሳኔ ሐሳቡን በጋራ በማየት ለክብር አፈ-ጉባኤ ቢሮ ተልኳል፡፡  

5. የክትትልና ቁጥጥር ተግባራት 

 ቋሚ ኮሚቴው ከሚከታተላቸው ተቋማትና ተጠሪ ተቋማት ኃላፊዎች ጋር የካሂደው 

የትውውቅ መድረክ በክትትልና ቁጥጥር ወቅት የተቋማት ዋና ዋና እስትራቴጅክ 

ጉዳዮች በዕቅዳቸው መሰረት ትኩረት ሊደረግባቸው የሚገቡ ጉዳዮችን በሚመለከት 

በትውውቁ ወቅት የጋራ ስምምነት በመፍጠር ሀገራዊ ግዴታን ለመወጣት ሰፊ 

ውይይት ተደርጎበታል፣  

 ለቋሚ ኮሚቴዉ ዕቅዶቻቸውንና ሪፖርቶቻቸውን ከላኩ አስፈፃሚ መስሪያ ቤቶች (3) 

ዋና ዋና ተቋማት (ገንዘብ ሚ/ር፣ ፕላን ልማት ሚኒስቴር፣ ገቢዎች ሚ/ር) የ2014 

ዓ.ም እቅድ በቋሚ ኮሚቴ ደረጃ ተገምግሟል፡፡ 

 ቋሚ ኮሚቴው ከሚከታተላቸው ተቋማትና ጉምሩክ ኮሚሽን በመስሪያ ቤታቸው 

በመገኘት በክትትልና ቁጥጥር ወቅት የተቋማት ዋና ዋና እስትራቴጅክ ጉዳዮች 

በዕቅዳቸው መሰረት ትኩረት ሊደረግባቸው የሚገቡ ጉዳዮችን በሚመለከት በስምሪት 

ወቅት የጋራ ስምምነት በመፍጠር ሀገራዊ ግዴታን ለመወጣት ሰፊ ውይይት 

ተደርጎበታል፣  

 በክትትልና ቁጥጥር ተግባራት ሥራችን ላይ የገንዘብ ሚኒስቴርንና ተጠሪ ተቋማትን 

የገቢዎች ሚኒስቴርን ከተጠሪ ተቋሞቻቸው ጋር በመጥራት በ3ት ዋና ዋና አጀንዳዎች 

ዙሪያ በመወያየት መድረክ ፈጥረናል በመድረኩ የተነሱ አጀንዳዎች፡፡  

1. የቋሚ ኮሚቴዎች ስልጠናና ተግባርን 

2. የሚኒስቴር መ/ቤት ከታዩት ዕቅዶቻቸው አንፃር ልዩ ትኩረት ሰጥተው መሥራት 

ባሉባቸው ዋና ዋና ስትራቴጂክ ዕቅድ ላይ የቋሚ ኮሚቴዎች ቀጣይ በሚያደርጉት 

ድጋፍ ክትትልና ቁጥጥር እንዲሁም ግብረ-መልስ አሰጣጥ ዙሪያ የጋራ ውይይት 

ተደርጐዋል፡፡ 

3. የአስፈፃሚ መ/ቤት ዕቅድ አዘገጃጀትን በተመለከተ የ10 ዓመት፣ የ5 ዓመት እና 

የ2014 በጀት ዓመት ዕቅድ አስተቃቀድ ላይ ያሉ ጥንካሬዎችን፣ እጥረቶችንና 

የቀጣይ አቅጣጫዎችን በደንብ በመገምገም በቋሚ ኮሚቴ ሂደቶች የጋራ ውይይት 

ተደርጐዋል፡፡ 

 ለ3ቱ ሚኒስቴር መ/ቤቶች ካየነው የዕቅድ ዝግጅት አንፃር ግብረ-መልስ በተደራጀ መልኩ 

ተዘጋጅቷል፡፡ 
 

5.1. የ2014 ዓ.ም. ዓመታዊ ዕቅድ ዝግጅት የሚኒስቴር መ/ቤቶች ዕቅድ አፈጻጸም ግምገማ 
የተሰጠ ግብረ-መልስ 

1. የገንዘብ ሚኒስቴር የ2014 ዓ.ም ዓመታዊ እቅድ ግብረ-መልስ 

ጥንካሬ የተለዩ ጉዳዮች 

1. ለ2014 በጀት ዓመት ዕቅድ ዝግጅት የተቋሙን ራዕይ፣ አገራዊው መሪ የልማት ዕቅድ፣ 

የተቋሙ የ10 ዓመትና 5 ዓመት እቅድ ታሳቢና መነሻ የተደረጉ መሠረታዊ ጉዳዮች 

በአግባቡ ተለይተው መቀመጣቸው፣ ለአብነት፦ የዘላቂ የልማት ግቦች፣ የአየር ንብረት 

ለውጥ፣ በአገራችን የተከሰተው ወረርሽኝ፣ የውጭ ሀብትና የመንግሥትና የግል አጋርነት ፣

የመንግስት አገልግሎት ዘርፍ ማሻሻያዎች፣ የፊሲካል ፖሊሲ፣ አገር በቀል የኢኮኖሚ 

ማሻሻያ፣ የመንግስት አገልግሎት ዘርፍ ማሻሻያዎች፣ ዋና ዋናዎቹ ናቸው። 

2. የተቋሙ የእቅድ ዝግጅቱ 5 ዋና ዋና ዓላማዎች፣ 13 ስትራቴጂያዊ ግቦችን፣ ስትራቴጂያዊ 

መለኪያዎችንና ዒላማዎችን መዘጋጀቱንና የተግባራት አፈጻጸም ለመለካትና ለመከታተል 

በሚያመች ሁኔታ የተቀመጡ መሆናቸው፣ 

3. በበጀት ዓመቱ ሚኒስትር መ/ቤቱ የፊሲካል ፖሊሲ ዓላማዎችን ለመፈጸም የመንግሥት ገቢ 

በማሳደግ እና የመንግሥት ወጪ የኢኮኖሚውን ዕድገት ለሚደግፉትና ድህነትን ለመቅረፍ 

ለሚረዱ ለማህበራዊና ኢኮኖሚያዊ ዘርፎች ልማት ማስፈጸሚያ እንዲውል ለበጀት ዓመቱ 

ሥራዎች በትኩረት ለመሥራት የተቃኘበት ሁኔታ ለክትትልና ቁጥጥር ተግባራት 

ውጤታማነትን ለማረጋገጥ በሚየስችል መልኩ የተዘጋጀ መሆኑ፣ 

4. የክትትልና ግምገማ ሥርዓትን ለማጠናከር በእቅድና አፈጻጸም ሪፖርት፣ የጋራ ግምገማ 

መድረኮች እና የመስክ ክትትልና ግምገማ ሥራዎች የተዘጋጁበት አግባብነት ለእቅዱ 

አፈጻጸም ውጤታማነት የጎላ ሚና መኖሩ፣ 

 

በጉድለት የተለዩ ጉዳዮች 

 የ2014 በጀት ዓመት እቅድ የሚጠበቁ ውጤቶች እና ስትራቴጂያዊ የትኩረት መስኮችን 

ያልለየ መሆኑና  የBSC አሰራር መሰረት የተከተለ አለመሆን፣ 

 እቅዱ የስትራቴጂያዊ ግቦች ማስፈጸሚያ ፕሮግራሞችንና ፕሮጀክቶችን የያዘ 

አለመሆን፣ 

 ሚኒስቴር መ/ቤቱ 4 ፕሮግራም በጀት ያሉት ሲሆን ለእያንዳንዱ ፕሮግራሞች የተበጀተ 

በጀት ለየፕሮግራሙ ተከፋፍሎ ያልተቀመጠ መሆኑና በፕሮግራም በጀት አሰራር 

መመሪያ መሠረት ለእያንዳንዱ ፕሮግርም በየሩብ ዓመቱ የተከፋፈለ በጀት 

ያለማስቀመጥ የበጀት ግልጸኝነትና ተጠያቂነትን ለማስፈን እንዲሁም አፈጻጸሙን 

ለመከታተል አመች አለመሆን፣ 

 የተቋሙ እቅድ ከዝግጅት እስከ ማጠቃለያ ያለው ሥራዎችን በምዕራፍ የተከፋፈለ 

የዕቅድ ዝግጅት የሌለው መሆን፣ 

 የ2014 በጀት ዓመት እቅድ የድርጊት መርሀ ግብር የተዘጋጀለት ቢሆንም ለእያንዳንዱ 

ግቦች የተቀመጡ ዒላማዎች አንዳንዱ ለየሩብ ዓመቱ ያልተከፋፈለ መሆን፣ ለአብነት፦

የ2014 በጀት ዓመት እቅድ ዒላማዎች፣ ግቦችና መለኪያዎች (አባሪ ሠንጠራዥ) 

ይመልከቱ፣ 

 በድርጊት መርሀ ግብር መሰረት ለአንዳንድ ግቦች የ2013 በጀት ዓመት አፈጻጸም 

ተገምግሞ ለ2014 በጀት ዓመት እቅድ መነሻ ዒላማዎች ያልተቀመጠላቸው መሆኑ፣ 

 ለሚኒስትር መ/ቤቱ ተጠሪ ተቋማት የሆኑትን ለመከታተልና ለመደገፍ በበጀት ዓመቱ  

በዕቅዱ አለመካተት፣ ከመንግሥት ልማት ድርጅቶች አስተዳደር በስተቀር፣ 

በቀጣይ ትኩረት ሊደረግባቸውና ሊተገበሩ የሚገቡ ጉዳዮች 
 

1. 2014 በጀት ዓመት ለማከናወን በዕቅድ የተያዙ የመንግሥት ሜጋ ፕሮጀክቶችን ወጪ 

ቆጣቢነትና ውጤታማነት ለማረጋገጥ በመንግሥት ፕሮጀክቶች አስተዳደርና አመራር 

ሥርዓት መሰረት ስራ ላይ መዋላቸውን ትኩረት ሰጥተው በማከናወን ከፕሮጀክት ወደ 

ልማት ማስገባት፣ 

2. የመንግሥት አገልግሎት ዘርፍን ለማሻሻል የተዘጋጀው ፍኖተ-ካርታው በእቅድ እየተመራ 

ተግባራዊ ለማድረግ በትኩረት መስራት፣ 

3. የሀገር በቀል የኢኮኖሚ ማሻሻያ ፕሮግራም መሰረት ያደረገው በማክሮ ኢኮኖሚ፣ 

በመዋቅራዊ እና በሴክተር ዋና ዋና ምሶሶዎች ላይ ትኩረት ሰጥተው መስራት፣ 

4. የበጀት ጉድለትን ለመሸፈን መንግሥት የሚከተለውን ፖሊሲ በገበያ ስርዓት የሚመራ 

የወለድ ምጣኔና የገንዘብ አመዳደብ ለመተግበር የበጀት ጉድለት መሸፈኛ አማራጮችን 

በማስፋት የገንዘብ ገበያውን ለማጠናከር በቀጣይነት ትኩረት ሰጥቶ መስራት 

5. የፕሮግራሞችና ፕሮጀክቶችን ከትትልና ግምገማ ስርዓት በማጠናከር አገራዊ የልማት 

እቅዶች እንዲሳኩ በትኩረት ማከናወን፣ 

6. ለፌዴራል ባለበጀት መ/ቤቶችና ለመንግሥት ዩኒቨርሲቲዎች የጋራ መጠቀሚያ እቃዎች 

/የማዕቀፍ ግዥዎች፣ አገራዊና ስትራቴጂካዊ ጠቀሜታ ያላቸውን እቃዎች የግዥ 

ሥርዓትን በተከተለ ወቅቱና ጥራቱን የጠበቀ ግዥዎችን እንዲከናወኑ ሚኒስትር መ/ቤቱ 

አፈጻጸሙን በትኩረት ክትትልና ቁጥጥር ማድረግ፣ 

7. የመንግስት ንብረት አስተዳደር ደንብና መመሪያ መሰረት በማድረግ በዓመቱ የንበረት 

ቆጠራ ማድረግ በክዋኔ ኦዲት አሰራር መሰረት የክዋኔ ኦዲት ግኝቱን ለሚመለከተው 

ማቅረብና ተጠያቂነትን እንዲስፍን በክትትልና ቁጥጥር ማረጋገጥ፣ 

2. የፕላንና ልማት ሚኒስቴር የ2014 ዓ.ም ዓመታዊ እቅድ ግብረ-መልስ  

በጥንካሬ የተለዩ ጉዳዮች 

 የእቅድ ዝግጅቱ መነሻ ሁኔታዎችን መሠረት ያደረገ ሲሆን በዋናነትም የሚኒሰቴር 

መስሪያ ቤቱን ተልዕኮ፣ ዓላማ፣ የተሰጡትን ተግባርና ኃላፊነቶች የ10 ዓመት ስትራቴጂክ 

ዕቅድ እና የ2013 በጀት ዓመት አፈፃፀም እና በበጀት ዓመቱ ትኩረት የሚደረግባቸው ዋና 

ዋና ተግባራት ተለይተው በእቅዱ የተካተቱ  መሆኑ፣ 

 የ2014 በጀት ዓመት ዕቅድ በየምዕራፍ የተከፋፈለ በ10 ዋና ዋና ስትራቴጂያዊ ግቦች 

ተለይተው የተቀመጡ መሆኑ የግቦቹ ማስፈጸሚያ ዕቅድ በግልጽ የተቀመጠና የሚጠበቅ 

ውጤትም ጭምር የተካተተ መሆኑ፣ 

 የልማት ፕሮጀክቶችን አስተዳደር ሂደት (Project Cycle Management) ዲጂታል 

ለማድረግ ትኩረት መሰጠቱና በቀረበው ፕሮፖዛል ላይ ግምገማ መደረጉ፣ 

 ለ2014 በጀት አመት እቅድ ዝግጅት በተደረገው ግምገማ በዕቅድ ክትትልና ግምገማ፣ 

በሪፖርት አዘገጃጀትና አቀራረብ ዙሪያ በተደረጉ የአሰራር ለውጦች ላይ ለክልሎች እና 

ለፌዴራል ተቋማት የአቅም ግንባታ ስልጠናዎች መሰጠቱ፡፡ 

በጉድለት የተለዩ ጉዳዮች 

 በበጀት ዓመቱ በእቅድ ያልተካተቱ ጉዳዮች መኖራቸው፣ ለአብነት፦ኤች አይቭ ኤድሲን 

ለመከላከል፣ የኮሮና ወረርሺኝ/ ኮቪድ-19 ለመከላከል፣ ለአካል ጉዳተኞች እና ለአረጋዊያን 

የሚደረግ ድጋፍ፣ አለመካተቱን፤  

 የሰው ሃብት አስተዳደርና ልማትን በተመለከተ ስትራቴጂያዊ ግቦች ያልተቀመጠለት 

መሆኑና በዝግጅት ምዕራፍ ወቅት ብቻ የሚከናወን አድርጎ ማስቀመጡ፣ 

 የሚኒስቴር መ/ቤቱ የ2014 በጀት ዓመት ዕቅድ ያዘጋጀው ኮሚሽን በነበረበት ጊዜ በመሆኑ 

ዕቅዱ የአስፈጻሚ አካላትን መልሶ ለማቋቋም በወጣው አዲሱ አዋጅ ቁጥር 1263/2014 

በተሰጠው ኃላፊነትና ተግባር መሰረት ዕቅዱ ተከልሶ ያልተዘጋጀ መሆን፣  

በቀጣይ ትኩረት ሊደረግባቸውና ሊተገበሩ የሚገቡ ጉዳዮች 

 የተጀመረው ዘመናዊና በቴክኖሎጂ የታገዘ የክትትልና የሪፖርት አሰራር ስርዓት 

(Digital Monitoring and Reporting System) የክትትልና ግምገማ ማከናወኛ 

ሶፍትዌር ከሙከራ ሥራ ወደ ሙሉ ትግባራ ለማሸጋገር በትኩረት መስራት፣ 

 በተቋሙ እቅድ መሠረት የማክሮ ኢኮኖሚውን ወቅታዊ ሁኔታ በየጊዜው በመከታተል 

መንግስትንና ባለድርሻ አካላትን በማሳወቅና ለተቀመጠው መፍትሄ በትኩረት ክትትልና 

ድጋፍ ማድረግ ይጠበቃል፣ 

 የንግድና ኢንዱስትሪ ዘርፍ፣ የባህልና ቱሪዝም ዘርፍ፣ የግብርናና የአካባቢ ጥበቃ እና 

የአየር ንብረት ለውጥ እንዲሁም የማዕድንና ነዳጅ ዘርፎችን የ2014 በጀት ዓመት ዕቅድ 

መሠረት አፈፃፀሙን ትኩረት ሰጥቶ መከታተል፣ 

 በክትትልና ግምገማ ዙሪያ በተደረጉ የአሰራር ለውጦች፣ በዕቅድ ክትትልና ግምገማ፣ 

በሪፖርት አዘገጃጀትና አቀራረብ  ለክልሎች እና ለፌዴራል ተቋማት በተሰጠው የአቅም 

ግንባታ ስልጠና መሰረት ክትትል በማድረግ በተግባር የተገኙ ውጤቶችን በመገምገምና 

በየሩብ ዓመቱ አፈጻጸሙን የሪፖርት አካል ማድረግ፡፡ 

 በአገራችን በተለያዩ አከባቢዎች በተለይም በሰሜኑ ክፍል (በአማራና በአፋር ክልሎች) 

ከጥቅምት 24/2013 ጀምሮ በአሸባሪ ቡድን በተከፈተው ጦርነት በዜጎች ላይ የደረሰውን 

ኢኮኖሚያዊና ማህበራዊ ቀውስ፣ የንብረትና የመሠረተ ልማቶች ውድመት መልሶ 

ለመገንባትና የዜጎችን ህይወት ለመቀየር ሚኒስቴር መ/ቤቱ ከሌሎች ባለድርሻ አካላት 

ጋር ትኩረት ሰጥቶ መስራት ያሰፈልጋል፣ 

3. የገቢዎች ሚኒስቴር የ2014 ዓ.ም ዓመታዊ እቅድ ግብረ-መልስ  

 ጥንካሬ የተለዩ ጉዳዮች 

 ከባለ ብዙ ዘርፍ ተግባራት አኳያ ወጣቱ አካላዊ ብቃቱ እና ጤንነቱ የተጠበቀ እንዲሆን 

የሚያስችል ስፖርታዊ እንቅስቃሴ እና ውድድር የሚያደርግበት ሁኔታ መፍጠር 

መቻሉ፣ አረንጓዴ ልማትን ከመደገፍ አንጻር የችግኝ ተከላ እና እንክብካቤ ስራ መሰራቱ፣ 

በተቋሙ የሚገኙ አካል ጉዳተኞችን በመለየት ድጋፍ መደረጉ፣ የኤች.አይ.ቪ ኤድስ 

ቫይረስ በደማቸው ላለ እና በቫይረሱ ምክንያት ወላጅ እና አሳዳጊያቸውን ላጡ ድጋፍ 

መደረጉ እንዲሁም የውስጥ እና የውጪ ማህበራዊ ኃላፊነትን ለመወጣት ተቋሙ 

በ2013 በጀት ዓመት ያደረጋቸው ጥረቶች እጅግ አበረታች መሆኑን፤ 

 ከአገልግሎት አሰጣጥ አንጻር አብዛኛው አገልግሎቶች በስታንዳርድ እና ከስታንዳርድ ባነሰ 

ጊዜ እየተሰጠ የቆየ ቢሆንም ይህን የአገልግሎት አሰጣጥ መፈተሽና ተገልጋዮች 

ያላቸውን የዕርካታ ደረጃ በማወቅ በተገልጋዮች የሚነሱ ችግሮችን በመለየት የአገልግሎት 

አሰጣጥ ደረጃ በማሻሻል የተገልጋዮች ዕርካታን ማሳደግ የሚያስችሉ ስራዎችን በቀጣይ 

መስራት አስፈላጊ በመሆኑ በዚሁ መሠረት ጥናት ተካሂዶ አገልግሎት በተቀመጠው 

ስታንዳርድ መሰረት ከመስጠት አንጻር ማሻሸሎች መኖሩን፤ 

 በአጠቃላይ የታክስ ማጭበርበር እና ኮንትሮባንድን መከላከል የሚያስችል ስርዓት 

በመዘርጋት የታክስና ጉምሩክ ህግ ተገዥነትን በላቀ ደረጃ የማረጋገጥ እና ህገወጥ ግብር 

ከፋዮችንና አስተላላፊዎችን ወደ ህግ ስርዓት የማምጣት ስራ ተጠናክሮ የሚሰራ  

በትኩረት መስኩ ስር የተቀመጡ መሆኑ እንደጥንካሬ የሚወሰድ ይሆናል፤ 

 በ2014 በጀት ዓመት በዋናነት ለገቢ ቀጥተኛ ወይም በተዘዋዋሪ ከፍተኛ አስተዋጽኦ 

ያላቸው ስራዎች ላይ ከፍተኛ ትኩረት ሰጥቶ መስራት ያስፈልጋል። በዚሁ መሰረት 

የማስታወቅ እና ክፍያ መፈጸም፣ ኦዲት፣ ቅሬታ እና ግብር ይግባኝ፣ የሽያጭ 

መመዝገቢያ መሳሪያ አጠቃቀም ክትትል እና ቁጥጥር፣ የታክስ ማጭበርበር እና ሀሰተኛ 

ደረሰኝ ቁጥጥር፣ ዕዳ አሰባሰብ እና የኤክሳይስ ታክስ ትግበራን ማጠናከር ልዩ ትኩረት 

የሚደረግባቸው ስራዎች ናቸው። በነዚህ ጉዳዮች ለይ ትኩረት መሰጣቱ ገቢን ከመሰብሰብ 

አንፃር እንደጠንካራ ጎን ሊወሰድ የሚገባው ጉዳይ ነው፤ 

በጉድለት የተለዩ ጉዳዮች 

 የመረጃ ቴክኖሎጂ ሀብት ልማትን በተመለከተ የተቀናጀ የመንግስት የታክስ አስተዳደር 

(SIGTAS) ስርዓት ላይ መጠነኛ ማሻሻያ እየተደረገ አገልግሎት እንዲሰጥ መደረጉ፣ 

የጉምሩክ መረጃ አስተዳደር ስርዓት (ECMS) ማሻሻያ ተደርጎ ወደ ትግበራ መገባቱ፣ 

ተገልጋዮች በአካል መምጣት ሳያስፈልጋቸው የኤሌክትሮኒክስ ስርዓትን ተጠቅመው 

ግብርና ታክሳቸውን እንዲያሳውቁና እንዲከፍሉ እንዲሁም የኤሌክትሮኒክስ አንድ 

መስኮት አገልግሎት በስራ ላይ መዋሉ በ2013 በጀት ዓመት ተቋሙ የሚሰጣቸውን 

አገልግሎቶች ወደ ወረቀት አልባ የአገልግሎት አሰጣጥ በመቀየር የተገልጋዮችን 

እንግልትና ወጪ ለመቀነስ ያደረጋቸው ጥረቶች ማሳያ ናቸው። ይላል ነገር ግን ምን 

ያህል ተገልጋይ በዚህ ቴክኖሎጂ እየተጠቀመ መሆኑን የሚያሳይ ቁጥርም ሆነ ሌላ 

ማሳያ መጥቀስ ያለ መቻሉ፤  

 የባለ ብዙ ዘርፍ አካታችነት እና ተጠቃሚነት ከማረጋገጥ አንጻር የሴቶች የአመራር 

አቅምን በማሳደግ የሴቶች አመራር ድርሻን በገቢዎች ሚኒስቴር 40 በመቶ እንዲሁም 

በጉምሩክ ኮሚሽን 23 በመቶ መድረሱ፣ የሴት ሰራተኞች ድርሻ በገቢዎች ሚኒስቴር 54 

በመቶ እንዲሁም በጉምሩክ ኮሚሽን 43 በመቶ መድረሱ፣ የህጻናት ማቆያዎች 

መከፈታቸው፣ አነስተኛ ገቢ ያላቸው ሰራተኞች ተጨማሪ የገቢ ምንጭ የሚያገኙበት 

አማራጮች መፈጠራቸው፣ አነስተኛ የስራ መደብ ላይ ያሉ ሰራተኞች የትምህርት 

ደረጃቸውን እንዲያሻሽሉ ድጋፍ መደረጉ፣ ጥሩ ቢሆንም ነገር ግን ጉምሩክ ኮሚሺን 

በኩል ሴቶችን ወደ አመራር ደረጃ ማሳደግ ዝቅተኛ መሆኑንና ዝቅተኛ ገቢ ያለቸውን 

ሴቶች ምን ያህል ቁጥር የትምህርት እድል እንደያገኙ ድጋፍ መደረጉ የሚያሳዩ ቁጥር 

ያለመኖሩ፤ 

በቀጣይ ትኩረት ሊደረግባቸውና ሊተገበሩ የሚገቡ ጉዳዮች 

 መስሪያ ቤቱ ለቅሬታና አቤቱታ ተገላጭ ከመሆኑ የተነሰ የቀረቡ ቅሬታዎችና አቤቱታ 

በተለይም አግባብነት ያላቸው ቅሬታዎች በ2013 በጀት ዓመቱ ቀርበው የተፈቱና 

ያልተፈቱት በቁጥር ስንት እነደሆነ በመረጃ የተደገፋ ባለመኖሩ፤ በቀጣይ ትኩረት 

የሚሻው ጉዳይ ነው፤ 

 የተቋሙ የመንግሥት ተሿሚዎች፣ የስራ ኃላፊዎች እና ሰራተኞች ሀብትና 

ንብረታቸውን እንዲያስመዘግቡ ማድረግ፣ አገልግሎት ሲያቋርጡ አገልግሎት ማቋረጥ 

ምዝገባ አካሂደው እንዲለቁ የአሰራር ስርዓት መዘርጋት፣ የምዝገባ መረጃ ማደራጀት፣ 

ወቅታዊ ማድረግና ለኮሚሽኑ መላክ፣ የተቋማዊ ስጋት ሥራ አመራርን ለማጠናከር 

ተቋማዊ ስጋቶችን በመለየትና በመተንተን ለተቋሙ የበላይ  አመራር ማቅረብ እና 

በሥነ-ምግባራቸውና ሙስና በመከላከል ረገድ ላቅ ያለ ድርሻ ላስመዘገቡ ሠራተኞች 

ዕውቅና እንዲያገኙ ማድረግ በ2014 በጀት አመቱ ጥሩ በሆንም በ2013 በጀት አመት 

በዚህ ዘርፍ የተሰራ ስራ ባለመኖሩ፤ ይህን ችግር ለመፍታት በመረጃ የተደረጃ ስራ 

መስራት ይኖርበታል፤ 

 አዲሱ የኤክሳይስ ታክስ ፖሊሲ ሀገራችን ከዘርፉ የምታገኘውን ገቢ ከማሳደግ አንጻር 

ከፍተኛ አስተዋጽኦ አለው። በዚህ ረገድ በገቢ ድርሻ ላይ ከመቶኛ ባለመቀመጡ ድርሻው 

ግልፅ ያለመሆኑና በርካቶቹ እንደቅሬታ ምንጭ እየተጠቀሙ ስለሆነ ተቋሙ በቀጣይ 

ትኩረት ተሰጥተው መሰራት አስፈላጊ መሆኑን ነው፤ 

 ዕቅዱ በBSC የታቀዱ ወደ መጨረሻ ያሉ የእቅዱ አካል ከላይ ካለው ናሬቲቭ የእቅድ 

ድግግሞሽ መሆኑንና BSC እቅድም ቢሆን በጊዜ፤ በመጠንና፤ በወጪ ያልተቀመጣ 

መሆኑን፤ በሁለቱም አንድን እቅድ ከማቀድ ይልቅ በአንዱ ብቻ መታቀዱ፤  

6. በአፈፃፀም ሂደት በቋሚ ኮሚቴው የነበሩ ጥንካሬዎች፣ እጥረቶች፣ 

ያጋጠሙ ችግሮችና የተወሰዱ መፍትሔዎች 

በጥንካሬና በእጥረት የታዩ አፈፃፀሞች፡- 

 የቋሚ ኮሚቴው አባላት በተቻለ መጠን ሁሉም አባላት ባልተሟሉበት ሁኔታ የቋሚ 

ኮሚቴውን እቅድ በማዘጋጀትና የጋራ መግባባት ላይ በመድረስ  ለሚመለከተው አካል 

በወቅቱ መላኩ፣ 

 ሁሉም የቋሚ ኮሚቴው አባላት የሚከታተሉትን ተቋም የበለጠ በማወቅ ጠንካራ 

የክትትልና የቁጥጥር ስርዓቱን ለማጠናከር ያላቸው ተነሳሽነትና ጥረት የሚበረታታ 

መሆኑ፣ 

 የቋሚ ኮሚቴው አመራሮችና አባላት በፍጥነት ወደ መደበኛ ስራ መግባትና ከስራው 

ጋር መዋሀድ፣ 

 የተደራጁ ንዑሳን ኮሚቴዎች ስራዎችን በመከፋፈል ወደ ትግበራ መግባታቸው፡፡  

 የቋሚ ኮሚቴዉ አባላት በተለያዩ ምክንያት ሲጓደሉ ስራዉን ሸፍኖ በመስራት ተግባራት 

እንዳይንጠባጠቡ ጥረት መደረጉ፤ 

 የቋሚ ኮሚቴ አባላት የተመራላቸውን ሁለት ረቂቅ አዋጅ ከመስክ ሥራ ጋር አጣጥሞ 

ሁለቱን ተግባራት ጐን ለጐን ማስኬድ መቻሉ፤  

 

በእጥረት የታዩ 

 አባላት በወቅታዊ ሁኔታ ሥራዎች መጠመድ ምክንያት በቋሚ ኮሚቴ ደረጃ የሚተገበሩ 

ስራዎች ላይ ክፍተት መፍጠሩ  

 የቋሚ ኮሚቴው አባላት ባለው የሀገራዊ ሁኔታ እና ከምክር ቤቱ የሚሰጠው ከመኖሪያ 

ቤት ባለመሰጠቱ ከስራ የመቅረትና የመጓደል ሁኔታ 

ያጋጠሙ ችግሮች 

 የቋሚ ኮሚቴው አባላት ባለው የሀገራዊ ሁኔታ እና ከምክር ቤቱ የሚሰጠው ከመኖሪያ 

ቤት ባለመሰጠቱ ከስራ የመቅረትና የመጓደል ሁኔታ 

 በጽ/ቤት ደረጃ ለንዑስ ኮሚቴውም ሆነ በሥሩ ላሉት የድጋፍ ሰጪ ባለሙያዎች 

ጨምሮ የቢሮ፣ ቁሳቁስ፤ የፅህፈት መሳሪያዎች፤ የኮቪድ መከላከያ ግብዓቶች፤ ምቹ 

የስራ ቦታ ያለመኖር፤ ሌሎች ግብአቶችን አለመሟላት፤ 
 

የተወሰዱ መፍትሔዎች 
 

 አባላት የሚከታተሏቸውን ተቋማት ዕቅድ  በቶሎ መገምገም እንዲችሉ ለሁሉም አባላት 

በሀርድ ኮፒና በቋሚ ኮሚቴው ቴሌ ግራም በሶፍት ኮፒ የመጣውን ዕቅድ በመላክ 

ችግሩን ለመቅረፍ ተሞክሯል፡፡ 

 በተቻለ መጠን ለስራው የሚያስፈልጉ ግብዓቶች ባልተሟሉበትም ሁኔታ አባላትና 

ባለሙያዎች ስራውን ለማከናወን ጥረት ተደርጓል፡፡ 

ማጠቃለያ  

በአጠቃላይ የፕላን፣ በጀትና ፋ/ጉ/ቋ/ኮሚቴ የሦስት ወር ተግባርና ኃላፊነት በአግባቡ 

ለመወጣት ወቅታዊ ሀገራዊ ሁኔታውን ከግምት ውስጥ ማስገባት በዓመቱ በርካታ አበይት 

ተግባራትን የሚያከናውን ሲሆን በሦስት ወር መጠናቀቅ ያልቻሉ ተግባራትን በመጨመር 

በቀጣይ ወር የሚከናወኑ ተግባራትን በመለየት በቀጣይ ተግባራትን በትኩረትና 

በውጤታማነት የምናከናውን ይሆናል፡፡    

 

 


